
					এই পাতাটির মুদ্রণ সংশোধন করা প্রয়োজন। 
হস্যর কৃষ্ণগোবিন্দ গুপ্ত কো-সি-এস-আই Q R
কমিশনার পদে অধিষ্ঠিত হন। র্তাহার পূর্বে আর কোন দেশীয় সিভিলিয়ানকে স্থায়ী কমিশনারের পদে নিযুক্ত করা হয় নাই । স্বগীয় রমেশচন্দ্ৰ দত্তকে উড়িষ্যার কমিশনার নিযুক্ত করা হইয়াছিল বটে, কিন্তু অস্থায়ীভাবে । এই পদে অধিষ্ঠিত থাকিবার সময়ে তিনি উড়িষ্যার করদ রাজ্যসমুহের সহিত ভারত-গভর্ণমেণ্টের রাজনীতিক সম্বন্ধ নিয়ন্ত্রিত করিাতেন । ১৯০৭ খ্ৰীষ্টাব্দে কৃষ্ণগোবিন্দ রেভেনিউ বোর্ডের সদস্য পদে নিয়োজিত হন। ইহার পূর্বে আর কোন ভারতবাসীকে এই উচ্চ পদে নিযুক্ত করা হয় নাই। ১৯০৫ খ্ৰীষ্টাব্দে তাহাকে ভারতীয় আবগারী কমিশনের সদস্য পদে নিযুক্ত করা হয়। ১৯০৬ খৃষ্টাব্দে তিনি মৎস্য-বিভাগের বিশেষ কাৰ্য্যে নিয়োজিত হন । মৎস্য সম্বন্ধে অনুসন্ধান করিবার জন্য র্তাহাকে গভর্ণমেণ্ট ১৯০৭ খ্ৰীষ্টাব্দে ইউরোপ ও আমেরিকায় পাঠাইয়া দেন । সেই সময়ে তদানীন্তন ভারত-সচিব লর্ড মর্লের সহিত স্তার কৃষ্ণগোবিন্দ গুপ্তের নানা বিষয়ে আলোচনা হয়। এই আলোচনার সময়ে লর্ড মর্লে তাহার বিদ্যাবুদ্ধি, প্ৰতিভা ও মনীষা দর্শনে বিস্মিত হন এবং র্তাহার সম্বন্ধে তাহার মনে উচ্চ ধারণার সঞ্চার হয় । অতঃপর তিনি স্তর কৃষ্ণগোবিন্দকে তদীয় মন্ত্রণা-পরিষদের সদস্য নিযুক্ত করেন। তঁহার পূর্বে আর কোনও ভারতবাসী এরূপ উচ্চ পদে নিযুক্ত হন নাই ।
শুম্ভর কৃষ্ণগোবিন্দ মৎস্ত্য-সংরক্ষণ ও মৎস্যের চাষ সম্বন্ধে যে গবেষণা ও অনুসন্ধান করিয়াছিলেন, তাহার ফলে বাঙ্গালা সরকারের অধীনে একটা প্ৰাদেশিক মৎস্য-বিভাগ প্ৰতিষ্ঠিত হয় ।
১৯১৫ খ্ৰীষ্টাব্দের মাৰ্চ মাসে ভারত-সচিবের মন্ত্রণা-সভার কাৰ্য্যকাল শেষ হইলে স্তর কৃষ্ণগোবিন্দ অবসর গ্ৰহণ করেন । তিনি ভারতীয় সামরিক কমিটীর সদস্য পদেও নিযুক্ত হইয়াছিলেন। সেই কমিটীতে তিনি ভারতীয় সৈন্যের দ্বারা ভারত রক্ষার সুব্যবস্থা করিতে বলিয়াছিলেন । স্তর কৃষ্ণগোবিন্দের গুণের ও যোগ্যতার পুরস্কার স্বরূপ গভর্ণমেণ্ট

		 এই পাতা শেষ সম্পাদিত হয়েছে ০৪:১০টার সময়, ২৫ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

